
In-nies taghna qed jitilfu I-fiducja fl-istituzzjonijiet demokrati¢i. Ghalkemm ghandna
parti mill-poplu li ghandha alleanza ma’ xi partit politiku jew iehor minhabba dak
kollu li din l-alleanza tista’ ssarraf ghall-gwadann personali, ma jidhirx li ghandna
dagstant nies li huma interessati fil-politika. Hemm dawk li huma partiggjani imma
m’humiex politi¢ci! Hu probabbli li wiehed mill-motivi ghaliex dan ged isehh huwa
ghax id-demokrazija rapprezentattiva tinsab fi krizi, liema krizi tikxef problema aktar
wiesgha u serja: il-krizi tal-kultura u tac¢-civilta f’din il-fazi ta’ tranzizzjoni minn
epoka moderna ghal epoka post-moderna. Meta l-valuri li fughom iserrah I-
ekwilibriju istituzzjonali jinbidlu jew jevaporaw, l-istituzzjonijiet (il-familja, I-
iskejjel, ix-xoghol, is-sistema politika, ec¢) jibdew juru konsenturi. Il-krizi strutturali
tindika li ged nitilfu s-sens etiku tal-hajja.

Dan josservah il-Papa Benedittu XVI meta jikteb li “minhabba I-influwenza ta’ fatturi
ta’ ordni kulturali u ideologiku, is-socjeta ¢ivili u sekulari llum hija mitlufa — tinsab
f’sitwazzjoni ta’ fixla u konfuzjoni. Intilfet l-evidenza originarja tal-fundament tal-
essri uman u tal-imgieba etika tieghu. Id-duttrina fuq il-ligi morali naturali ged
tiskontra ruhha ma’ fehmiet li huma c¢-¢ahda diretta taghha. Dan kollu ghandu

konsegwenzi gravi fuq l-ordni c¢ivili u socjali”.

Jekk id-demokrazija tirrisolvi ruhha bhala semplici inginerija amministrattiva jew
rizorsa ta’ poter fih innifsu; jekk il-politici, li huma atturi principali fit-thaddim tad-
demokrazija rapprezentattiva, jittraskuraw il-kuntatt genwin taghhom mac-cittadini u,
flok jaqdu li¢-¢ittadin, jingdew bih; jekk il-casta politika tkun strumentalizzata minn
min ghandu s-sahha (politika, finanzjarja kif ukoll religjuza!), jew minn interessi ta’
xi grupp partikulari, allura s-sistema demokratika tkun marida u hemm bzonn ta’
intervent urgenti.

Huwa fatt li fil-passagg mill-modernita ghall-post-modernita I-bniedem tilef il-vizjoni
traxxendentali tal-hajja u ghalhekk dghajjef kull riferiment veritattiv. Sentenza ta’
Nietzsche tigbor dan kollu: “Ahna rridu nkunu dak li ahna: godda, irripetibbli, ma
jista’ ghalina hadd, legislaturi taghna nfusna, dawk li jivvintaw il-ligi ghalihom
infushom, dawk li joholqu lilhom infushom”.? Certament li dan il-hsieb ta’ Nietzsche
jirrifletti 1-klima li fiha jinsab il-bniedem illum: klima fejn il-bniedem jimxi ma’ kull
rih!

Filfatt il-punt l-aktar dghajjef tal-kultura politika kurrenti jinsab fir-rabta li ntisget
bejn id-demokrazija u r-relattivizmu etiku. Konsegwenza ta’ dan il-fehmiet politici,

! “A motivo dell’influsso di fattori di ordine culturale e ideologico, la societa civile e secolare oggi si
trova in una situazione di smarrimento e di confusione: si é perduta l’evidenza originaria dei
fondamenti dell’essere umano e del suo agire etico e la dottrina della legge morale naturale si scontra
con altre concezioni che ne sono la diretta negazione. Tutto cido ha enormi e gravi conseguenze
nell’ordine civile e sociale”, Diskors lill-Kummissjoni Teologika Internazzjonali, 5 ta’ Ottubru 2007,
f’Osservatore Romano, 6 ta’ Ottubru 2007.

2 “Noi vogliamo diventare quello che siamo: i nuovi, gli irrepitibili, gli inconfutibli, i legislatori di noi
stessi, quelli che si danno da sé la legge, che si creano da sé”, La Gaia Scienza, Milan 2003, 335.



kulturali, morali u religjuzi huma meqjusa tal-istess valur u kollha legittimi. Fl-istess
wagqt il-liberta saret tfisser li wiehed jista’ jaghzel dak li jrid, sakemm jirrispetta 1-
liberta ta’ haddiehor. F’konfront ma’ dan il-kuncett ta’ demokrazija permissiva u
individwalista rridu nipprecizaw li 1-liberta politika la hija u angas ma tista’ sserrah
fuq l-idea relattivista li I-ideat kollha fuq x’inhu ta’ gid ghall-bniedem huma veri u
ghandhom l-istess valur. Kieku kien hekk il-hajja demokratika kienet tkun ridotta
ghal semplic¢i pragmatizmu; f’dan il-kaz ma jibgax lok ghall-istituzzjonijiet pubbli¢i,
ghax flok ma dawn iservu bhala strumenti biex iharsu l-gid komuni, jinbidlu fi
strutturi ta’ poter u ta’ interessi korporattivi. Ghaldagstant ma nkunux ’il boghod
mill-verita jekk nghidu li llum il-kwistjoni demokratika essenzjalment hija kwistjoni
morali.

Kif kien innota Alexis de Tocqueville, id-despotizmu m’ghandux bzonn tar-religjon;
imma l-liberta u d-demokrazija iva. Quddiem l-inkapacita li jaghraf x’inhu l-veru u t-
tajjeb, facli li l-bniedem jaga’ f’dak li huwa irrazzjonali, i¢edi ghall-passjonijiet
dizordinati, u jimxi b’etika emottiva. Il-bniedem sajjem fuq x’inhu l-ghan ahhari
tieghu nnifsu jsir vittma ta’ etika utilitarista. “Jekk ma jkunx hemm verita ahharija, li
torjenta l-azzjoni politika, allura huwa facli li l-istess ideat jigu strumentalizzati ghal
skop ta’ poter. Demokrazija minghajr valuri facilment tista’ tinbidel
f’totalitarjanizmu, kif tixhed l-istorja”.?

Huwa f’dan il-kuntest 1i nara d-dmir tan-Nisrani li jkun protagonista fil-politika,
ghaliex jista’ jghin biex id-demokrazija terga’ tikseb ir-ruh taghha. Filwaqt li n-
Nisrani huwa konvint li d-demokrazija hija s-sistema li l-aktar tiggarantixxi I-
parti¢ipazzjoni ta¢-cittadin fil-hajja politika, huwa jemmen li ma jistax ikun hemm
demokrazija vera jekk ma tkunx isserrah fuq vizjoni retta ta’ min hu l-bniedem. In-
Nisrani qgatt ma jista’ jaghmel kompromess fuq dan il-prin¢ipju ghax inkella jigu
kompromessi x-xhieda tal-fidi Nisranija fid-dinja u l-istess ghagda u koerenza
interjuri li hemm bejn l-Insara nfushom. L-istess struttura demokratika li l-istat
modern jixtieq iwaqqaf tkun hafna dghajfa jekk ma tqeghidx fil-bazi ta’ kollox ic-
centralita tal-bniedem. Fuq kollox huwa r-rispett lejn il-persuna li jaghmel possibbli
l-participazzjoni demokratika.  “Ghax il-harsien tal-jeddijiet tal-persuna huwa
kundizzjoni mehtiega biex ic-c¢ittadini, sew bhala individwi u sew bhala membri ta’

ghaqdiet, jistghu jiehdu sehem attiv fil-hajja u t-tmexxija tal-hajja pubblika”.

Imma rridu nghidu wkoll li l-impenn tan-Nisrani fil-politika hiereg mhux biss mill-
bzonn li ghandha s-so¢jeta, imma wkoll min-natura stess tal-Vangelu. Filfatt, meta
tliet snin ilu kien qed jindirizza kungress nazzjonali tal-Knisja fl-Italja, il-Papa
Benedittu XVI osserva li ma nistghux ma naghtux kontenuti konkreti u prattikabbli
lix-xhieda Nisranija billi nistharrgu kif din il-fidi tista’ titwettaq u tizviluppa f’dawk 1-
ambjenti fejn tizvolgi l-esperjenza umana. Hemm bzonn li I-Insara jsibu ghajnuna
biex bl-azzjoni pastorali taghhom tinholoq rabta bejn il-fidi u I-hajja ta’ kuljum, bejn
il-proposta tal-Vangelu u t-thassib u x-xewqat li hemm fil-qalb tan-nies. F’dan I-
istess kuntest il-Papa jindika xi ftit ezempji fejn jidher 1i huwa mehtieg il-kontribut
tan-Nisrani: fil-hajja affettiva u tal-familja, fid-dinja tax-xoghol u tal-mistrieh,> fil-
kamp tal-edukazzjoni u tal-kultura, fl-impenn kontra 1-fagar u l-mard, u f’dak li

3 GWANNI PAWLU II, Centesimus annus, 46.
4 KONCILJU VATIKAN II, II-Knisja fid-dinja tal-lum, 74; ara wkoll KONGREGAZZJONI TAD-DUTTRINA
TAL-FIDI, Nota dottrinale circa alcune questioni riguardanti I’impegno e il comportamento dei cattolici
nella vita politica, 24 ta’ Novembru 2002, 3.



ghandu x’jagsam mad-dmirijiet u r-responsabbiltajiet tal-hajja soc¢jali u politika.® Tl-
Knisja ghandha I-missjoni 1li tkun melh tal-art, u ghalhekk, imdawla mill-Vangelu,
hija toffri dan il-kontribut lill-bniedem u lis-so¢jeta. B’lealta lejn Kristu u lejn il-
bniedem il-Knisja tkun tonqos jekk tassenti ruhha minn dan il-process socjali!

Bl-ebda mod dan ma jfisser li Knisja ghandha tindahal fil-politika. Bhal kull realta
ohra temporali l-politika hija realta lajka, fis-sens li ghandha bhala ghan il-gid
temporali tal-komunita ¢ivili. Biex jilhaq dan l-ghan il-politiku jhaddem regoli u
strumenti propji u awtonomi, u li m’humiex relatati mal-fidi. Darba Gwanni Pawlu II
osserva li jekk in-norma religjuza tkun identifikata ma’ dik civili, effettivament dan
ikun ged johnoq l-istess liberta religjuza; anzi, ikun jillimita jew sahansitra jichad il-
jeddijiet umani inaljenabbli. L-gharfien tad-drittijiet ¢ivili u politici, u t-tgassim tas-
servizzi pubblic¢i, ma jistghux jibqghu kkundizzjonati minn konvinzjonijiet ta’ natura
religjuza min-naha tac-cittadini.

Fl-enciklika Deus caritas est il-Papa Benedittu XVI jghallem li “il-Knisja ma tistax u
m’ghandhiex tiehu f’idejha I-glieda politika biex tohlog socjeta kemm jista’ jkun
gusta. La tista’ u langas ghandha tiehu post l-istat. Izda hi la tista’ u lanqas ghandha
twarrab fil-genb mit-thabrik biex ikollna I-gustizzja... Id-dmir dirett li wiehed
jahdem ghal ordni gust fis-so¢jeta huwa... propju tal-lajci li jghixu 1-fidi. Bhala
¢ittadini tal-istat huma msejhin biex personalment jiehdu sehem minn ta’ quddiem fil-
hajja pubblika. Ghalhekk ma jistghux jichdu sehemhom ‘fil-hafna attivitajiet
differenti ekonomici, soc¢jali, legislattivi, amministrattivi u kulturali, mahsuba biex
b’mod organizzat u b’ligijiet stabbiliti jkattru 1-gid komuni’. Ghal din ir-raguni l-lajci
li jghixu 1-fidi ghandhom ifasslu sewwa I-hajja so¢jali, jistmaw l-awtonomija legittima
taghha, u jikkoperaw mac-cittadini 1-ohra skond is-setghat rispettivi taghhom, waqt li

jwettqu r-responsabbiltajiet taghhom”.”

Konvint 1i 1-Knisja m’ghandhiex mudelli ta’ hajja politika x’tipproponi,® fl-istess
enciklika 1-Papa Benedittu jkompli jistqarr li billi t-taghlim socjali tal-Knisja
jargumenta billi jibda mir-raguni u mid-dritt naturali, jigifieri minn dak li jagbel man-
natura ta’ kull bniedem, il-Knisja taghraf sewwa li m’hix responsabbilta taghha li hija
stess taghti sahha lit-taghlim taghha b’mod politiku; hija trid tghin il-formazzjoni tal-
kuxjenza fil-politika u taghti sehemha u tistinka biex jikbru sew l-gharfien tal-esigenzi
veri tal-gustizzja kif ukoll il-heffa biex dawn jitwettqu, anki meta dan imur kontra
interessi personali. Dan ifisser li t-twaqqif ta’ ordni socjali u ¢ivili gust, li bih jinghata
lil kull wiehed dak li jmissu, huwa l-aqgwa dmir li kull generazzjoni ghandha tagbad
mill-gdid. Billi din hija responsabbilta politika, dan ma jistax ikun inkarigu immedjat
tal-Knisja. Izda, billi fl-istess hin huwa responsabbilta primarja tal-bniedem, il-Knisja

> F’dawn il-gimghat f’Ghawdex qed isir il-Kungress Ewkaristiku Djocesan li ghandu bhala tema
centrali I-bZonn li niskopru mill-gdid il-valur tal-Jum tal-Hadd, li huwa jum ta’ mistrieh!

6 «[E] indispensabile dare alla testimonianza cristiana contenuti concreti e praticabili, esaminando
come essa possa attuarsi e svilupparsi in ciascuno di quei grandi ambiti nei quali si articola
I’esperienza umana. Saremo aiutati, cosi, a non perdere di vista nella nostra azione pastorale il
collegamento tra la fede e la vita quotidiana, tra la proposta del Vangelo e quelle preoccupazioni e
aspirazioni che stanno piu a cuore alla gente. In questi giorni avete riflettuto percio sulla vita affettiva
e sulla famiglia, sul lavoro e sulla festa, sull’educazione e la cultura, sulle condizioni di poverta e di
malattia, sui doveri e le responsabilita della vita sociale e politica”, Diskors fir-Raba’ Konvenju tal-
Knisja Taljana, Verona, 19 ta’ Ottubru 2006.

7 BENEDITTU X VI, Deus caritas est, 28-29.

® Ara GWANNI PAWLU II, Centesimus annus, 43.



ghandha d-dmir toffri s-sehem partikulari taghha permezz tat-tisfija tar-raguni u 1-
formazzjoni etika, biex l-esigenzi tal-gustizzja jkunu maghrufa u jistghu jsiru fil-
gasam politiku.’

Filfatt, fi kliem il-filosfu Augusto Del Noce, dik li tissejjah “la rinascita cattolica”, li
diga kien haseb fiha Ljun XIII meta harget l-enciklika Rerum novarum, “doveva
essere inscindibilmente religiosa, filosofica e politica”. Fi kliem iehor, in-Nisrani li
jrid iwettaq missjoni fil-politika jrid ikun bniedem ta’ fidi u kapaci bizzejjed biex din
il-fidi jghinha tiggenera kultura; ghax, fi kliem Gwanni Pawlu II, fidi li ma ssirx
kultura hija fidi li m’hix milqugha b’mod shih, fidi li m’hix mahsuba u lanqgas hija
meghjuxa b’fedelta.” Sfortunatament ghal hafna minna f’Malta u Ghawdex dan
m’hux impenn facli, ghax it-twemmin taghna huwa kultura gabel m’huwa esperjenza
tal-misteru; l-adezjoni taghna ghal Kristu aktar hija frott tal-ambjent li tlajna fih, milli
ghax ahna hallejna I-gmiel ta’ Kristu jsahharna warajh!

Awtonomija mill-kamp religjuz ma tfissirx awtonomija mill-kamp tal-morali. Il-fatt li
certi valuri morali fundamentali (hajja soc¢jali, gustizzja, liberta, paci, rispett tal-hajja,
zwieg u familja) jagblu mat-taghlim Nisrani ma jfissirx li dawn il-valuri issa saru
“konfessjonali”; dan langas m’ghandu jimplika cahda ta’ legittimita civili tal-impenn
politiku ta’ dawk li jirrikonoxxuhom! Huwa skorrett u jfixkel min isejjah “glieda
konfessjonali” dawk id-dibattiti fuq punti eti¢i li jintervienu fihom l-Insara, meta
dawn huma purament dibattiti ¢ivili u umani.

Jien konvint li 1-“laj¢isti” Maltin f’pajjizna ghandhom lezzjoni importanti x’jitghallmu
mill-Palazz Elysées f’Parigi: id-definizzjoni korretta ta’ xi tfisser lajcitd. Il-President
Franc¢iz, Nicolas Sarkozy, meta f’Settembru 2008 laga’ lill-Papa stqarr: “The dialogue
with religions is legitimate for democracy and respects the principle of laicité.
Religions — and in particular Christianity, with which we share a long history — are
legacies, living legacies of debate and reflection, not only about God, but also about
mankind, society, and even that key concern today: nature and environmental
protection. It would be madness to deprive ourselves of it, quite simply an offence
against culture and against thought.

This is why I call for positive laicité, a laicité which respects, an inclusive laicité, one
which debates, not one which exludes or condemns. Nowadays when doubt and their
absorption with their own problems challenge our democracies to address the
problems of our time, positive laicité offers our consciences the possibility of
comparing ideas — going beyond beliefs and rituals — about the meaning we want to
give our existence; the quest for meaning”.

Meta sena gabel din iz-zjara tal-Papa fi Franza, f’Dicembru 2007 Nicholas Sarkozy
iltaga’ mal-Papa f’Ruma, fil-bazilika ta’ San Giovanni Laterano, il-President Franciz
kien tenna l-istess hsieb: il-lajcita hija htiega u opportunita... Fir-repubblika lajka I-
politiku m’ghandux jaghmel ghazliet minhabba kunsiderazzjonijiet religjuzi. Imma
huwa importanti li r-riflessjoni u I-kuxjenza tieghu jkunu mdawla b’mod specjali
minn normi u konvinzjonijiet hielsa minn kontingenzi immedjati. L-intelligenza u 1-
ispiritwalita kollha li ghandna fin-nazzjon ghandhom jiehdu sehem. Inkunu hafna

® BENEDITTU X VI, Deus caritas est, 28.
10 “Una fede che non diventa cultura é una fede non pienamente accolta, non interamente pensata, non
fedelmente vissuta”, Gwanni Pawlu II fl-1982.



aktar ghaqlin jekk nghaqqdu flimkien ir-rikkezza li ghandhom it-tradizzjonijiet
differenti. Huwa ghalhekk li nappella mill-qalb biex ikollna lajc¢ita pozittiva, fis-sens
li jkollna lajc¢ita li, filwaqt li thares il-liberta tal-hsieb, kemm ta’ min jemmen u kemm
ta’ min ma jemminx, ma tqisx ir-religjonijiet bhala xkiel imma pjuttost bhala
vantagg.'!

Fid-diskors ta’ twegiba li ghamel fl-Elysées I-Papa, Benedittu XVI fisser kemm huwa
mehtieg li s-soc¢jeta tikseb gharfien korrett ta’ x’inhi l-laj¢ita: “I am firmly convinced
that a new reflection on the true meaning and importance of laicité is now necessary.
In fact, it is fundamental, on the one hand, to insist on the distinction between the
political realm and that of religion in order to preserve both the religious freedom of
citizens and the responsibility of the State towards them; and, on the other hand, to
become more aware of the irreplaceable role of religion for the formation of
consciences and the contribution which it can bring to — among other things — the

creation of a basic ethical consensus in society”."

I1-“basic ethical consensus” li jsemmi I-Papa f’dan id-diskors ifakkarni fi proposta ta’
“progetto di etica mondale” li snin ilu kien ghamel it-teologu Hans Kiing, liema
proposta dakinhar kienet intlagghet tajjeb minn hafna: Ix-xjenza u l-pozittivizmu ta’
zmienna ma jistghux jiggeneraw ethos. Hija l-filosofija 1i ghandha takkumpanja
b’mod kritiku d-dibattitu xjentifiku u tanalizza jekk il-konkluzjonijiet li tasal
ghalihom ix-xjenza humiex tajba jew le. Huwa ghalhekk li Ratzinger jghid li 1-
politika hija arti marbuta mar-ratio: dik ir-raguni naturali u komuni ghal kulhadd.*®

Stat lajk jeskludi kull riha ta’ teokrazija u l-idea ta’ xi politika ddettata minn xi
twemmin partikulari. It-twemmin jaf idawwal il-politika, imma wiehed ma jistax
jittrasferixxi argument ta’ fidi fil-kamp politiku. Il-politika ghandha bhala gwida r-
raguni u l-virtujiet naturali li huma l-prudenza, it-temperanza, il-gustizzja u l-qawwa.
Politika bla bazi filosofika ma toffrix azzjoni politika imma azzjoni teknika. Politika
li ma tirrispettax il-verita oggettiva, li I-bniedem jista’ jiskopri bir-raguni, ma tibnix 1-
ordni imma tbejjet l-anarkija, u flok ma tkun mezz biex il-bniedem igawdi 1-helsien,
tkompli tjassru.

F’dan il-kuntest, fl-impenn politiku tieghu n-Nisrani ghandu jevita zewg perikli: li
jitkellem ta’ teologu meta huwa politiku, u li jaghmel ideologija mir-religjon. Imma I-
fidi fi Kristu hija dawl kbir ghall-kuxjenza tal-politiku Nisrani: il-Vangelu, imsieheb
mill-Magisteru tal-Knisja, huwa utli hafna ghax idawwal ir-raguni tal-bniedem biex
jaghraf il-verita.

' “Dans la République laique, I’homme politique que je suis n’a pas a décider en function de
considérations religieses. Mais il importe que sa réflexion et sa coscience soient éclairées notament
par des avis qui font reférence a des norms et a des convictions libres des contingences immeédiates.
Toutes les intelligences, toutes les spiritualités qui existent dans notre pays doivent y prender part.
Nuos serons plus sages si nuos conjuguons la richesse de nos différentes traditions. C’est poiurquoi
j’appelle de mes voeux I’avénement d’une laicité positive, c’estda-dire d’une laicité qui, tout en veillant
a la liberté de penser, d celle de croire et de ne pas criore, ne considére pas que les religions sont un
danger, mais plutot un atout”, Allocution de M. Le Président de la République dans La sale de la
Signature du palais du Latran, Ruma, 20 ta’ Dicembru 2007.

12 BENEDITTU XVI, Diskors fil-Palazz Elysée, Parigi, 12 ta’ Settembru 2008.

13 “La politica appartiene alla sfera della ragione, che é la ragione naturale e ragione comune a tutti”,
Joseph Ratzinger waqt tavola rotunda li saret fl-Universita tal-Lateran, 23 ta’ April 2003.



Barra minn hekk hemm teologi, fosthom De Lubac, li jitkellmu wkoll fuq l-aspett
socjali tad-domma. Il-misteri li ahna I-Insara ni¢celebraw fil-liturgija fihom
implikazzjonijiet antropologic¢i, socjali u ekologici! Dan allura huwa l-element
specifiku li jista’ jikkontribwixxi I-politiku Nisrani.

Ma jistax ikun hemm thaddim tas-sistema demokratika jekk ma jkunx hemm spazju
ghall-pluralizmu, biex hekk tinstab l-ahjar twegiba ghal sitwazzjonijiet socjali,
kulturali u ekonomic¢i. Imma dan il-pluralizmu huwa legittimu meta ged nitkellmu
fuq ghazliet politici u mhux fir-rigward tal-etika! Il-pluralizmu etiku m’hux hlief
relattivizmu etiku. Ic-¢ittadini Nsara huma hielsa li jaghmlu 1-ghazliet politici
taghhom sakemm dawn ikunu kompatibbli mal-fidi u 1-ligi morali naturali. F’dan ir-
rigward in-nota duttrinali tal-Kongregazzjoni tal-Fidi fuq l-impenn tal-Kattolici fil-
politika tippreciza li hemm “esigenze etiche fondamentali e irrinunciabili”, bhal
dawk li huma marbuta mal-abort, 1-ewtanasja, il-harsien tal-familja mibnija fuq iz-
zwieg u l-edukazzjoni tal-ulied."

I1-Papa Benedittu XVI ghamel riferenza ghal dawn 1- “esigenze etiche fondamentali e
irrinunciabili” f’diskors 1i ghamel lill-membri tal-Partit Popolari Ewropew fl-2006.
Hawnhekk il-Papa fisser li dawn il-prin¢ipji m’humiex verita ta’ fidi, anki jekk il-fidi
toffri dawl fughom u tikkonfermahom. Huma princ¢ipji miktuba fin-natura umana u
ghalhekk huma komuni ghall-umanita kollha. Meta 1-Knisja tiddifendihom hija ma
tkunx ged taghmel azzjoni konfessjonali, imma l-azzjoni taghha hija indirizzata lill-
bnedmin kollha, irrispettivament mill-affiljazzjoni religjuza taghhom."

Bhal kull Nisrani iehor il-politiku Nisrani ghandu d-dmir li jifforma l-kuxjenza tieghu
anki fid-dawl tal-Magisteru tal-Papa u tal-isqfijiet: “Evidently, this is true for all the
baptised, yet it is especially incumbent upon those who, by virtue of their social or
political position, must make decisions regarding fundamental values, such as respect

14 Artiklu 4: “In the face of fundamental and inalienable ethical demands, Christians must recognize
that what is at stake is the essence of the moral law, which concerns the integral good of the human
person. This is the case with laws concerning abortion and euthanasia (not to be confused with the
decision to forge extraordinary treatments, which is morally legitimate). Such laws must defend the
basic right to life from conception to natural death. In the same way, it is necessary to recall the duty
to respect and protect the rights of the human embryo. Analogously, the family needs to be
safeguarded and promoted, based on monogamous marriage between a man and a woman, and
protected in its unity and stability in the face of modern laws on divorce: in no way can other forms of
cohabitation be placed on the same level as marriage, nor can they receive legal recognition as such.
The same is true for the freedom of parents regarding the education of their children; it is an
inalienable right recognised also by the Universal Declaration on Human Rights. In the same way,
one must consider society’s protection of minors and freedom from modern forms of slavery (drug
abuse and prostitution, for example). In addition, there is the right to religious freedom and the
development of an economy that is at the service of the human person and of the common good, with
respect for social justice, the principles of human solidarity and subsidiarity, according to which ‘the
rights of all individuals, families, and organisations and their practical implementation must be
acknowledged’. Finally, the question of peace must be mentioned. Certain pacifistic and ideological
visions tend at times to secularize the value of peace, while, in other cases, there is the problem of
summary ethical judgments which forget the complexity of the issues involved. Peace is always ‘the
work of justice and the effect of charity’. It demands the absolute and radical rejection of violence and
terrorism and requires a constant and vigilant commitment on the part of all political leaders”.

15 “Questi principi non sono verita di fede anche se ricevono ulteriore luce e conferme dalla fede. Essi
sono iscritti nella natura umana stessa e quindi sono comuni a tutta I’'umanita. L’azione della Chiesa
nel promuoverli non ha dunque carattere confessionale, ma é rivolta a tutte le persone, prescindendo
dalla loro dffiliazione religiosa”, Diskors li sar f’Ruma, 30 ta’ Marzu 2006.



for human life, its defence from conception to natural death, the family built upon
marriage between a man and a woman, the freedom to educate one’s children and the
promotion of the common good in all its forms (230). These values are not
negotiable. Consequently, Catholic politicians and legislators, conscious of their
grave responsibility before society, must feel particularly bound, on the basis of a
properly formed conscience, to introduce and support laws inspired by values

grounded in human nature” .

Jekk hija responsabbilta tar-rghajja spiritwali li jghinu fil-formazzjoni tal-kuxjenza,
huwa dritt ukoll tal-Insara li jsibu gwida fir-rghajja taghhom. “Meta l-isqfijiet
jghallmu f’ghaqda mal-Isqof ta” Ruma huma ghandhom ikunu mismugha minn
kulhadd b’venerazzjoni bhala xhieda tal-verita divina u Kattolika; 1-Insara ghandhom
jaccettaw il-gudizzju tal-isqof taghhom, moghti f’isem Kristu, fi hwejjeg ta’ fidi u ta’
morali, u joqoghdu ghalih b’qima religjuza”."” Kull politiku ghandu piz enormi fuq
spallejh, ghax bl-ghazliet li jaghmel fil-kamp tieghu huwa jkun ged jibni jew ihott
civilta shiha; bil-ligijiet li I-politiku jahmi fil-parlament huwa jkun ged jolqot mhux
biss il-hajja tal-individwi imma tas-socjeta kollha kemm hi. Ghalhekk il-politku
m’ghandu qatt jieqaf ifittex il-verita.

Hemm bzonn li 1-“moviment Kattoliku” ikun aktar prezenti fil-politika lokali, la 1-
identita Kattolika m’hix ristretta ghal identita partitika; u ghalhekk il-prezenza
trasversali tal-politiku Nisrani ghandha tkompli tissahhah. Dan l-imperattiv m’hux
biss hiereg mit-twemmin taghna f’Gest Kristu, imma wkoll ghax is-so¢jeta,
partikularment l-istituzzjonijiet demokrati¢i nazzjonali u Ewropej, jehtiguh. Meta fl-
arena politika l-ghajta irrazzjonali tinstema’ tidwi, mhux dejjem ikun hemm eku
qawwi bizzejjed tal-vuci razzjonali; anzi, xi drabi meta dan il-lehen jinstema’ jkun
izarzar. Imma huwa fatt li bhala dixxiplu ta’ Kristu I-politiku Nisrani ma jistax jaghti
kontribut politiku genwin jekk ma jkunx ged jaghmel esperjenza ta’ fidi. Il-politiku
Nisrani matur huwa n-Nisrani matur.

16 BENEDITTU X VI, Sacramentum caritatis, 83.
7 KONCILJU VATIKAN II, Lumen gentium, 28



